
Аннотация. Ушбу мақолада ўқитиш жараёнида таълим олувчиларнинг 

мактабгача таълим муассасаларида ва оила ҳамкорлигида маънавий - маърифий ишларни 

ташкил этиш назорат қилиш хақида фикр юритилган. 

Таянч сўз ва иборалар: Касб таълими методлари, оғзаки метод, оғзаки баён, 

тушунтириш, суҳбат, китоб билан ишлаш, инструктив материаллар, кўргазмали метод, 

кўргазмалар, кино, видеофильм, кузатув, амалий метод, машқлар, эвристик суҳбат, бадиий 

машқ, фаоллик методи, касбий мустақиллик, меҳнатни ташкил қилиш, малака, оғзаки ва 

ёзма назорат.  

ORGANIZATION OF SPIRITUAL AND EDUCATIONAL WORK IN PRE-SCHOOL 

EDUCATIONAL INSTITUTIONS AND FAMILY COOPERATION. 

Abstract. This article discusses the organization and control of spiritual and educational 

activities of students in pre-school educational institutions and family cooperation during the 

teaching process. 

Key words and phrases: Vocational training methods, oral method, oral presentation, 

explanation, conversation, book work, instructional materials, demonstration method, exhibitions, 

film, video film, observation, practical method, exercises, heuristic conversation, artistic exercise, 

activity method, professional independence, work organization, qualification, oral and written 

control. 

ОРГАНИЗАЦИЯ ДУХОВНО-ПРОСВЕТИТЕЛЬСКОЙ РАБОТЫ В ДОШКОЛЬНЫХ 

ОБРАЗОВАТЕЛЬНЫХ УЧРЕЖДЕНИЯХ И СОТРУДНИЧЕСТВО СЕМЬИ. 

Аннотация. В данной статье в процессе обучения высказывается мнение об 

организации и контроле духовно-воспитательной работы учащихся в дошкольных 

образовательных учреждениях и при семейном сотрудничестве. 

Ключевые слова и фразы: Методы профессионального обучения, устный метод, 

устное изложение, объяснение, беседа, книжная работа, методические материалы, 

демонстрационный метод, выставки, фильм, видеофильм, наблюдение, практический 

метод, упражнения, эвристическая беседа, художественное упражнение, 

деятельностный метод, профессиональная самостоятельность, организация труда, 

квалификация, устный и письменный контроль. 

 

«Кадрлар тайёрлаш миллий дастури» да маънавий, мафкуравий соғлом авлодни 

тарбиялашнинг асосий маъсулияти таълим муассасаларига юкланган бўлса ҳам, мактабгача 

таълим муассасаси оила билан боғланмай туриб маънавий соҳасидаги ишларни 

муваффақиятли бажара олмайди. Чунки мактабгача ёшдаги болани оилада тўғри 

тарбиялаш, Ўзбекистоннинг XXI асрдаги фуқароларини мафкураси мустаҳкам, юксак 

маънавиятли этиб тарбиялашнинг муҳим шартларидан биридир. Бу ҳол МТМ ва ота-оналар 

зиммасига жиддий маъсулият юклайди, тарбия соҳасидаги ишларда мустаҳкам ҳамкорлик 

ўрнатишни тақозо қилади. Мактабгача ёшдаги болаларни тарбиялашда МТМ ва оила 

ҳамкорлиги – қатор йиллардан буён муҳокама қилиниб келинаётган педагогик муаммо. 

Тарбия жараёни иштирокчилари саъий ҳаракатларини мувофиқлаштириш мақсадида 

Ўзбекистон педагоглари «Оила, махала, мактаб ҳамкорлиги» Концепциясини ишлаб 

чиқдилар. Мазкур Концепция ёшларни миллий истиқлолга садоқатли, маънавий баркамол 

этиб тарбиялашда муҳим вазифани бажарди. 1998 йилга келиб педагогика фанлари доктори 

Ж.Ғ.Йўлдошев илмий раҳбарлиги ва таҳрири остида «Ўқувчиларни тарбиялашда оила 

маҳалла, мактаб ҳамкорлиги Концепциясини» ишлаб чиқди.  

Концепцияда ёш авлодни тарбиялашда оиланинг, маҳалланинг, мактабнинг 

вазифалари аниқлаб берилди, улар орасидаги ҳамкорликни амалга ошириш тамойиллари, 

босқичлари, механизм ива услублари белгиланди. Тадқиқот ишимизда биз ана шу  

Концепцияга таянган ҳолда мактабгача таълим муассасаларида маънавий-маърифи 

ишларни ташкил қилишда: - ҳамкорлик жараёни иштирокчилари ҳаракатларининг иш 

бирилиги; - тарбияланувчига ҳурмат ва талабнинг уйғунлиги; ҳамкорлик жараёни 

субъектларининг тенг ҳуқуқлилиги ва юксак маъсулиятли; фаолият жараёнида миллат ва 

давлат манфаатлари устуворлиги ҳамкорликнинг илмий асосланганлиги каби тамойилларга 

риоя қилдик. Концепцияда мактабгача таълим муассасаси ва оилаларнинг тарбиявий 

ҳамкорлигини беш босқичида амалга ошириш кўзда тутилган. МТМ ҳамкорлик 

«болаларнинг жисмоний, маънавий ва ижтимоий шаклланишини таъминлаш, унинг илк 

иқтидорли, қизиқиши ва ақлий имкониятларини аниқлаш, ўз хатти – ҳаракатларига 

жавобгарлик ҳиссини тарбиялаш, бўш вақтини тўғри қилишни ўргатиш, атроф – муҳитга 

онгли муносабатда бўлиш, дўстлик, байналмиллаллик, ватанпарварлик ҳислатларини 

шакллантиришга қаратилиши кўзда тутилган. 

Оила ва МТМ мактабгача ёшдаги болалар маънавий тарбиясининг бош 

иштирокчиларидир. Бу икки омил яхлит тарбиявий тадбирларни тўлдирувчи таркибий 

ихтисослашган, махсус таълим-тарбиявий муассасаси сифатида таъсир кўрсатади.  

Мустақилликни кўлга киритилиши билан оила ва МТМнинг тарбиявий мақсадлари 

уйғунлашди. Бу эса улар орасида маънавий-тарбиявий ҳамкорликни янги, самарали 

босқичига кўтаришга замин яратди. Мактабгача таълим муассасаси тарбияланувчиларига 

қуйилувчи маънавий талабларнинг бирлиги, ҳатти-ҳаракатларнинг ўзаро мослиги, бир-

бирини тўлдириши, эришилган маънавий-мтарбиявий ютуқларни мустаҳкамлаш ва 

учрайдиган муаммоларни биргаликда, ҳамжиҳатликда ҳал қилиш ва бошқалар пировард 

натижада мактабгача таълим ёшдаги болалар маънавий маданиятида намоён бўлади. 

Ижтимоий мактабгача таълим муассасаси тарбиячиларининг зиммасига юклатилган 

вазифаларидан бири – мактабгача таълим ёшдаги болаларнинг ота-оналари билан доимий 

алоқа ўрнатиш, уларнинг турмуш шароити, оилавий маънавий муҳити билан таниша 

бориш, бола шахсини, маънавиятини ўрганиш ва такомиллаштиришда ота-она билан 

ҳамкорлик қила бориш сифатида белгиланган. Боланинг билим савияси, ҳулқи, уйда, 

мактабгача таълим муассасасида, кўчада, маҳалла-куйда, жамоат жойларида ўзини тутиши 

туғрисидаги маълумотларни айирбошлаш тарбиячининг ҳам, ота-онанинг ҳам 

тарбияланувчининг шахси, маънавияти тўғрисида объектив маълумотлар билан таъминлаб 

туради. Ўз ҳамкори – ота-оналарининг педагогик маданиятини кўтаришга доимий 

ғамҳўрлик қилиш мактабгача таълим муассасасининг педагогик вазифаларидан бири. Ана 

шу мақсадда МТМда ота-оналарнинг педагогик билимларини оширишга қаратилган 

маърузалар, суҳбатлар, маслаҳатлар ташкил қилиб турилиши муҳимдир. Бу МТМ ва 

оиланинг маънавиймаърифий ҳамкорлигида МТМ ташаббуси билан амалга оширилади. 

Оила, ота-оналар ҳам ўз навбатида мактабгача таълим муассасси ҳаётига ўз ҳиссаларини 

қушиб бормоқдалар. Амалиётда бу ҳамкорлик ишларини жиҳозлаш, кургазмали қуроллар, 

асбоб-ускуналар ясаш, сай, сайёҳатлар ташкил қилиш, суҳбатлар ўтказиш, машғулот 

жараёнларида қатнашиш, гуруҳдан ташқари тарбиявий тардбирларда иштирок этиш, ёрдам 

ва маслаҳатлар билан кўмаклашмоқдалар. МТМ ва оилалар ҳамкорлиги ота-оналар 

қумиталари томонидан тартибга солиниб, йўналтирилиб турилмоқда. Ота оналар 

қўмиталари МТМнинг умумий йиғилишида бир ўқув йили муддатига, йиғилиш маъқул 

топган сонда айланади. Қўмитага ҳар бир гуруҳдан болаларнинг ота-оналари вакил 

бўлишга эришилмоқда. Қўмита аъзолари ичидан раис ва котиб сайланади. Раис МТМ 

педагогик кенгашининг аъзоси бўлиб ҳисобланади. Ота-оналар қўмитаси оилалар билан 

маънавий-тарбиявий ҳамкорликни йўлга қуйишда: 

  оилаларнинг бола тарбияси учун жавобгарлигини ошириш ва бу ишда ота-оаналга 

ёрдам кўрсатиш;  оилаларнинг бола тарбияси учун жавобгарлигини ошириш ва бу ишда 

ота-оналарга ёрдам кўрсатиш;  ота-оналарнинг МТМ ҳаётида иштирокини фаоллаштириш;  

ота-оналарнинг педагогик маданиятини ошириш;  болаларда салбий одат, сифатлар 

шаклланишининг олдини олиш; 

  уларни қаровсиз қолдириш, ҳуқуқбузарлик ҳолатлари пайдо бўлишининг олдини 

олиш каби вазифаларни бажарадилар. Ота-оналар қумиталари у ёки бу ташкилотларга 

МТМ маъмурияти билан биргаликда таълим-тарбия жараёнини такомиллаштиришга 

қаратилган мурожаатлар билан чиқиш; 

 МТМда тарбиявий ишларни такомиллаштириш максадида мудира ёки педагогик 

кенгаш кун тартибига таклифлар киритиш; ота-оналарни қизиқтирган саволлар бўйича 

мудира ва тарбиячиларнинг чиқишларини ташкил қилиш; болалари намуна бўлаётган ота-

оналарига таъсир ўтказиш каби ҳуқуқларга эга бўлсада, амалиётда бу ҳуқуқлардан кенг 

фойдаланилмаяпти. МТМ ва оилаларнинг маънавий-маърифий ҳамкорлиги самарали 

ташкил қилишда кўп учраётган ва биз тажриба-синов ишларимизда бартараф қилиш 

йўлларини қўллаган камчилик бу – МТМ ва оила, тарбиячилар ва отаоналар томонидан 

болаларга қуйилаётган маънавий талабларнинг бир хил эмаслигидир. МТМ ва оила, ота-

она, бобо, буви ва ота-оналар орасида бола маънавиятини тарбиялаш масаласида 

бирликнинг йўқлиги тарбияси қийи, дағал болаларнинг пайдо бўлишининг асосий 

сабабларидан биридир. Бу эса, бир томондан – ота-оналарнинг, иккинчи томондан – 

тарбиячиларнинг болалар кўз ўнгида обрўсига дарз кетишига сабаб бўлмоқда. МТм ва 

оиланинг болаларга қўядиган ягона маънавий тарбиявий ьалабларига эришиш учун 

мактабгача таълим муассасаси, кейинчалик мактаб ва оилаларда «Бола нима қилишга 

руҳсат берган маъқул-у, нима номаъқул?», «Қандай одат яхши, қайси ёмон?» каби ўнлаб 

саволларга биргалишиб жавоб беришлари керак бўлади. Акс ҳолда бири маъқулланган 

одат, ҳулқ-атвор кўринишининг иккинчиси «номаъқул» деб топса, бола энг тўғри ечимни 

топа олма, қийналади ва бу уни ортиқча асабий қилиб, ёмон йўлга кириб кетишига сабабчи 

бўлади. Ножўя қилмишларнинг жуда кўпчилиги, юқорида айтганимиздек, оиладаги 

нотўғри талаблар, нотўғри муносабатлар ва боланинг нотўғри ҳаёт кечиришидан келиб 

чиқади. Аввало боланинг турмуши, маънавий муҳити қандай бўлганлиги тўғрисида 

тарбиячи ота-оналар билан гаплашиб олишлари керак. Агар оилада ҳамма амал қилган 

умумий маънавий қоидалар, тартиб бўлмаса, ёки бўлса ҳам катталарнинг ўзлари бу 

қоидаларга риоя қилмасалар, болалар бу қоидаларни бузганларида эътиборсиз 

қолдириладиган бўлса, катталар болалардан талаб қилсалар-у, бунга ўзлари амал 

қилмасалар, у тақдирда бундай оилалар болаларининг белгиланган қоидаларига риоя 

қилмасликлари, ножўя ҳатти-ҳаракатлар қилишлари муқаррар [1] .Шунингдек, катталар 

боланинг бола эканлигини назарда тутмай, ката кишилардан талаб қилганларини ундан ҳам 

талаб қиладиган бўлсалар, ўзларининг улуғликларидан фойдаланиб, болани бот-бот ҳафа 

қилсалар, унинг ҳиссиёти ва фазилатларини ҳақорат қилишга ботинсалар, у тақдирда 

боланинг дағал, одобсиз, дилозор бўлиб етишишига кўмаклашган бўладилар. Болага 

гуруҳдошлари – илгари нотаниш бўлган болалар жамоасининг муносабати, берган баҳоси 

унинг маънавий қиёфасига демак, маънавиятига ката таъсир қилади. Мақталган 

фазилатларнинг у учун аҳамияти орта боради. Шунинг учун МТМ ва оилада 

рагбатлантирувчи умумий фазилатлар туркуми бўлмоғи зарур.Ана шунда бола бу 

қадриятларни ўзиники қилиб олишга ҳаракат қила боради. 

